
MENNING

Rebekka og Kalli djassa Elly og 
Villa á Jómfrúartorginu í dag 
Söngkonan Rebekka Blöndal og píanóleikarinn og 
söngvarinn Karl Olgeirsson koma fram á 12. tónleikum 
sumarjazztónleikaraðar veitingastaðarins Jómfrúar-
innar við Lækjargötu sem fram fara utandyra í dag, 
23. ágúst, á Jómfrúartorginu kl. 15. Segir í tilkynningu 
að þar muni þau fletta í gegnum söngbók systkinanna 
ástsælu Ellyjar og Vilhjálms og flytja lögin með sínum 
einstaka hætti. Með þeim leika Nico Moreaux, Jóel 
Pálsson og Magnús Trygvason Eliassen.

ÍÞRÓTTIR

Guðrún Karítas sló Íslandsmet á 
fyrsta degi Meistaramótsins
Guðrún Karítas Hallgrímsdóttir úr ÍR sló Íslandsmet 
í sleggjukasti þegar hún kastaði 71,38 metra á fyrsta 
keppnisdegi Meistaramóts Íslands í frjálsum íþróttum 
á Selfossi í gærkvöldi. Var það í fyrsta sinn sem Guð-
rún Karítas náði að kasta sleggjunni yfir 70 metra.

Hilmar Örn Jónsson varð hlutskarpastur í 
sleggjukasti karla á meðan Guðbjörg Jóna Bjarnadóttir 
úr ÍR vann 400 metra hlaup kvenna og Baldvin Þór 
Magnússon úr UFA vann 1.500 metra hlaup karla. » 48

Tenerife
Með Kristínu Tryggva 

Best Tenerife er einn vinsælasti kosturinn á Playa de las 
Americas. Hótelið er staðsett fyrir aftan Safari verslunar- 
miðstöðina og er því tilvalið fyrir þá sem vilja vera mið-
svæðis. Herbergin eru björt og falleg með loftkælingu, 
síma, sjónvarpi, smábar, öryggishólfi og hárþurrku. 
Hótelgarðurinn er stór og einstaklega suðrænn og 
heillandi. Ein af sundlaugum hótelsins er upphituð yfir 
vetrartímann.
Á hótelinu er heilsu-
lind og líkams-
ræktaraðstaða.

Kristín Tryggva
Okkar ástsælasti fararstjóri með 60+ ferðirnar. 
Með áratuga reynslu í fararstjórn og gjörþekkir 
Tenerife. Hún sér um spennandi dagskrá á 
meðan á dvölinni stendur eins og henni er 
einni lagið.

Verð í 2 vikur 332.900 Laus sæti
Verð í 3 vikur 449.900 Fá sæti laus
Verð í 4 vikur 554.900 Fá sæti laus

60+ glæsiferð
Innifalið: 
Hálft fæði með drykkjum.
Skemmtidagskrá

17. febrúar
 2, 3 eða 4 vikur

Aðventuferð til Prag

Aðventuferðir til Edinborgar

Aðventuferð til Riga

Fararstjóri 
Marta 
Bartoskova

Fararstjóri 
Eva Björg

Fararstjóri 
Lella 
Erludóttir

Tryggðu þér sæti meðan enn er laust

Aðventuferðir
í haust

5.-8. desember

28. nóv. - 2. des.

5.-9. desember

2.-6. desember

Leiðsögn um sýninguna Drauma-
land verður kl. 6 á Kjarvalsstöðum 
í dag. Sérfræðingarnir Sigurður 
Trausti Traustason og Edda Hall-
dórsdóttir munu þar veita innsýn í 
draumkennd hugðarefni Jóhannes-
ar Kjarvals og Einars Jónssonar. 

Leiðsögnin er liður í dagskrá 
Listasafns Reykjavíkur á Menn-
ingarnótt en frítt er inn á öll söfn 
þess í dag.

Kjarval leit upp til Einars sem 
hafði smitandi áhuga á dulspeki og 
guðfræði. Það er þema sýningar-
innar á verkum þessara dáðustu 
drengja íslenskrar myndlistar.

„Þetta eru allt málverk sem 
verður fróðlegt fyrir fólk að sjá, 
því Einar er langþekktastur fyrir 
styttur sínar,“ segir Sigurður í 
samtali við Morgunblaðið en hann 
er sérfræðingur í verkum Einars.

Kjarval þekkja margir Íslendingar 
fyrir málverk af landslagi en verkin 
í Draumalandi falla ekki undir flokk 
landslagsmynda. Þau eiga meira 
skylt við fantasíur sem tengjast því 
sem titill sýningarinnar vísar til.

„Þetta er í fyrsta sinn sem 
þessum verkum er safnað saman,“ 
segir Sigurður sem hvetur fólk til 
að koma og fræðast um listaverkin 
á Kjarvalsstöðum í kvöld.

Saman í Lundúnum

„Einar og Kjarval tengjast á 
merkilegan hátt, því þeir voru 
saman í Lundúnum 1912. Kjarval 
var að reyna að koma sér í nám en 
Einar að koma listaverkum sínum 
á framfæri og þá sérstaklega einu 
verki sem hann gerði af Viktoríu 
keisaraynju,“ segir Sigurður sem 
bætir því við að auk þessa hafi þeir 
drukkið í sig mynd- og menningar-
heim stórborgarinnar. 

Um 60 verk eftir Kjarval verða 
til sýnis auk fimm verka Einars 
Jónssonar. 

Verk hins síðarnefnda eru fengin 
af listasafninu sem heitir í höfuðið á 
honum. Á safninu, sem er á heimili 
listamannsins, verður einnig dag-
skrá yfir daginn. Þar verður m.a. 

leiðsögn um íbúð Einars og konu 
hans Önnu Jónsdóttur.

Líf á listasöfnunum

Það verður nóg um að vera á 
listasöfnum borgarinnar á Menn-
ingarnótt en Listasafn Íslands 
verður með sérfræðileiðsagnir um 
yfirstandandi sýningar safnsins. 
Þar má t.d. nefna sýninguna Ráð-
gátan og rauðmaginn sem fjallar 
um eftirlíkingar og falsanir í eigu 
þess.

Hjólabrettasýning verður í 
Hafnarhúsi Listasafns Reykjavík-

ur, auk þess sem gestir geta notið 
verka Errós, Ragnars Kjartansson-
ar og Elsu Jónsdóttur. 

Ásmundarsafn verður einnig opið 
en á Kjarvalsstöðum verður auk áð-
urnefndrar leiðsagnar ratleikur fyr-
ir börn, japanskt blómaskreytinga-
námskeið, spádómalestur og 
menningarmót í bekkpressu. 

Menningarþyrstir borgarbúar 
munu því hafa nóg fyrir stafni í dag, 
hvort heldur þeir kjósa að sökkva 
sér inn í draumkenndan hugarheim 
Kjarvals og Einars Jónssonar eða 
reyna fyrir sér í bekkpressu.

l  Leiðsögn um verk Kjarvals og Einars Jónssonar í dag

Draumkennd verk 
tveggja meistara
 Flóki Larsen 

floki@mbl.is

 Morgunblaðið/Eggert

 Kjarvalsstaðir Þau Edda Halldórsdóttir og Sigurður Trausti Traustason 
þekkja vel til verka Jóhannesar Sveinssonar Kjarvals og Einars Jónssonar.

Draumkennd verk Leiðsögn um málverkasýninguna hefst klukkan sex í 
kvöld, og verða um 60 verk Kjarvals til sýnis auk fimm verka Einars.


